Беларуская мова, 9 клас
Тэма. Коска і кропка з коскай у бяззлучнікавых сказах.

Мэты: 

· Азнаёміць з правіламі пастаноўкі коскі і кропкі з коскай у бяззлучнікавых складаных сказах.

· Впрыцоўваць уменні правільна пунктуацыйна афармляць бяззлучнікавыя складаныя сказы (ставіць коску і кропку з коскай паміж  прэдыкатыўнымі  часткамі  бяззлучнікавых складаных  сказаў  паводле правілаў); інтанаваць бяззлучнікавыя складаныя сказы, паміж часткамі якіх ставіцца коска і кропка з коскай.

· Развіваць вуснае маўленне вучняў, уменне дакладна фармуляваць свае думкі, камунікатыўныя навыкі, мысленне вучняў, спрыяць развіццю творчай актыўнасці і ініцыятывы вучняў.
· Выхоўваць у вучняў цікавасць да прадмета, пачуццё таварыскасці і  калектывізму, любові і павагі да роднай мовы.

Тып урока: вывучэнне новага матэрыялу

Від урока: урок – прэзентацыя.

Тэхналогія: з элементамі праектнай  тэхналогіі, тэхналогіі мнагамерных дыдактычных інструментаў.

Формы навучання:  калектыўная работа, работа ў групах, работа ў парах, індывідуальная работа.
Абсталяванне: мультымедыйная прэзентацыя, дыдактычны матэрыял для выканання заданняў і рэфлексіі, інтэлектуальная карта “Знакі прыпынку ў бяззлучнікавых складаных сказах”, вучэбны дапаможнік для  вучняў 5 класа, “Тэрмометр настрою”.

1.Арганізацыйны момант. Стварэнне спрыяльнай  атмасферы, устанаўленне камунікацыі.

- Добры дзень, паважаныя сябры! 
- Добры дзень нашым гасцям!

-Добры дзень усім сёння маім вучням. Я спадзяюся, што сумесная праца з вамі будзе плённай і дасць добрыя вынікі.

-Мне хочацца ведаць, з якім настроем вы прйшлі сёння на ўрок А дапамогуць вызначыць ваш настрой тэрмометры, якія ляжаць на вашых сталах.

-Адзначце, калі ласка, тэмпературу настрою, якая адпавядае цяпер, у пачатку ўрока, вашаму ўнутраннаму стану.

-У канцы ўрока мы зноў звернемся да вашых тэрмометраў.

ІІ.Мэтавызначэне
Эпіграф (зварот да яго)

Родная мова!

Словы і гукі твае чароўныя,

Ты наша спадчына галоўная,

Будучыні аснова.

Мікола Маляўка

Настаўнік. -Звярніце, калі ласка, увагу на экран. Давайце прачытаем словы М.Маляўкі.

-Як вы думаеце, да каго звяртаецца аўтар з гэтымі словамі?

Вучні. (Да роднай мовы)

Настаўнік. - Зараз будзем ствараць І рубрыку нашай газеты. Увага на экран.

Запішыце словы М.Маляўкі ў сшыткі.

-Пабудуйце схему гэтага сказа.

Настаўнік. – Вызначце, калі ласка, структуру гэтага сказа.

Вучні. (Сказ складаны, часткі звязаны пры дапамозе інтанацыі)

Настаўнік. – А колькі частак мае гэты сказ?

Вучні. (Дзве)
Настаўнік. А як вы вызначылі?

-Які знак прыпынку стаіць паімж часткамі?

Вучнік. (Коска)

Настаўнік . Правільна. Малайцы!

Настаўнік. –Пра нашу мову скаладзена шмат вершаў, многія з якіх пакладзены на музыку, ёсць шмат выказванняў, а я прапаную вам сёння зрабіць выпуск лінгвістычнай газеты, а загалоак яе падказаў нам эпіграф.

Лінгвістычная газета

“Родная мова”









Настаўнік. Я не адкрыю вам нічога новага, калі скажу, што кожная газета мае некалькі рубрык.
-Ці зразумела вам лексічнае значэнне слова рубрыка?

(Я бачу: ўзніклі цяжкасці, тады папрацуйце з тлумачальным слоўнікам)

Рубрыка – загаловак раздзела ў газеце ці часопісе.


Над стварэннем газеты працуе шмат людзей. Гэта журналісты, мастакі-афарміцелі, фатографы, карэктары, рэдактары. Калі вы не супраць, я буду галоўным рэдактарам нашай газеты, а вы – супрацоўнікі газеты.

Настаўнік. -Каб пачаць выпуск нашай лінгвістычнай газеты, трэба пазначыць, калі і дзе яна будзе выпускацца.

-Запішыце, калі ласка, дату і класная работа ў сшыткі.


13 студзеня


Класная работа

Настаўнік. -А зараз зноў ўвага на экран.

І рубрыка


[Слова спявае, палае, чаруе;]


[Матчын запеў – несуцішны ў ім,]


[Я пазнаю гэту праўду старую,]


[Свет, цэлы свет б’ецца ў сэрцы маім.]

Настаўнік. - А ці можна гэты сказ назваць складаным бяззлучнікавым?
- Чаму? (Няма злучнікаў, часці звязаны пры дапамозе інтанацыі).

Настаўнік. - А якія знакі прыпынку пастаўлены паміж часткамі (коскі, кропка з коскай).

Настаўнік. - Першая і самая важная рубрыка, з якой мы пачнём выпуск нашай газеты будзе пад назвай “Коска і кропка з коскай у бяззлучнікавым скаладным сказе”.
Настаўнік. -Давайце вызначым задачы нашага ўрока “Пастаноўка знакаў прыпынку. Коска і кропка з коскай у бяззлучнікавым скаладным сказе”.

Дапаможа нам у гэтым прыём “Алфавіт”.

С – сфармуляваць правілы пра бяззлучнікавы складаны сказ

К – Карыстацца бяззлучнікавымі складанымі сказамі ў маўленні

А – адрозніваць бяззлучнікавыя складаныя сказы ад складазлучаных, складаназалежных.

З – знаходзіць  у розных тэкстах такія сказы. Запомніць правілы пастаноўкі знакаў прыпынку.

-Задачы пастаўлены. Будзем іх рэалізоўваць.

Настаўнік. – Так, як я выконваю функцыю галоўнага рэдактара, я падкажу вам назву другой рубрыкі, над якой будзем працаваць.

ІІІ. Другая рубрыка – “Гэта нам вядома”:

Праверка дамашняга задання.

Лічбавы дыктант

Настаўнік. - Я прапаную вам лічбавы дыктант, які дапаможа мне праверыць ваша дамашняе заданне.
- Будзьце ўважлівы.  Я называю вам  сцвярджэнні. Калі сцвярджэнне правільнае, стаўце лічбу 1, калі не – 0.

1.Часткі бяззлучнікавых складаных сказаў звяданы пры дапамозе злучальных злучнікаў. (не – 0)

2.Бяззлучнікавыя складаныя сказы бываюць з аднатыпныі і рознатыпнымі часткамі. (Так -1)

3. Бяззлучнікавыя  складаныя сказы з   аднатыпнымі часткамі  набліжаны да складаназлучаных. (Так – 1);

4.Бяззлучнікавыя скаладаныя сказы з   разнатыпнымі часткамі  набліжаны да складаназалежных. (Так – 1);

5. Калі  бяззлучнікавы складаны сказ з аднатыпнымі часткамі  набліжаны да  складаназлучаных сказаў, то паміж часткамі ставяцца працяжнік, двукроп’е. (Не - 0)
6. Калі бяззлучнікавы складаны сказ з аднатыпнымі часткамі  набліжаны да  складаназалежных, то паміж часткамі ставіцца коска, кропка з коскай. (Не - 0).

Настаўнік. -Зверце свае адказы на экране.

Настаўнік. – Падыміце, калі ласка, рукі ў каго былі памылкі. Большасць вучняў тэму папярэдняга ўрока засвоіла добра, а тыя, хто з заданнем справіўся часткова, падыдзіце ў канцы ўрока да мяне; атрымайце дадатковыя заданні.
IV. Наступная наша рубрыка

“Вучымся і пазнаём”

Настаўнік. Супрацоўнікі газеты павінны не толькі ведаць правілы арфаграфіі, але і пунктуацыі, а мова газеты ў\змяшчае шмат бяззлучнікавых сказаў. Сёння мы будзем вучыцца ставіць у такіх сказах коску і кропку з коскай. Я прапаную стварыць тры творчыя групы:

1 група. “Рэпарцёры-даследчыкі”

Вызначыць  сэнсаваграматычныя адносіны паміж часткамі ў бяззлучнікавых складаных сказах і зрабіць вывад. Калі цяжка вызначыць сэнсава-граматычныя адносіны, то карыстайцеся лінгвістычным тэкстам § 27, с.138-139.

1.Шумеў лес, шумелавозера, хісталіся, гнуліся і скрыпелі сосны. (Адначасовасці)

2.Адшумела лета каласамі, у паплавах зялёных адцвіло; журавы на поўдзен пад крыламі паняслі ліпнёвае цяпло. (Паслядоўнасці)

3.Сонца знікла ў чорных, дымных хмарах; пяты дзень  бесперапынна льюць дажды. (Паслядоўнасці)

4. На працягу першых  месяцаў зімы сыпле сняжок, круціць белай каламуццю мяцеліца. (Адначасовасці)

5.Яна нам дадзена адзіная

На ўсё жыццё, на цэлы век;

Мова прыветная, радзімая,

Ты наш галоўны запавет. (Адначасовасці)
2 група. “Рэдактары”
Складзіце  інтэлект-карту (разумную шпаргалку) па тэме “Складаны бяззлучнікавы сказ”,  абапіраючыся  пры гэтым на лінгвістычны матэрыял § 27, с.138-139.
3 група. “Журналісты”

Якая роля бяззлучнікавых складаных сказаў у маўленні?
Складзіце міні-праект.

V.Фізкультхвілінка
-На адпачынак запрашае музычная хвілінка.

-Раслабцеся, калі ласка, палюбуйцеся краявідамі роднай Беларусі і спяваце разам гэту песню.

VІ. Прадстаўленне творчых работ

Настаўнік. - А зараз праца закончана ў творчых групах і слухаем заданні, якія вы выконвалі.

1гр. -Малайцы! Правільна.

-Які вы вывад зрабілі?

-Якія адносіны пераважалі ў вашых сказах?

(Адначасоваці, паслядоўнасці)

-Якія знакі прыпынку сустрэліся вам у бяззлучнікавых сказах?

(Коска, кропка з коскай).

2гр. Слухаем другую групу.

3 гр. Слухаем трэцюю групу.

VІІ. Калектыўная праца. Рубрыка “Творчасць”
- А цяпер увага на экран. Запісаны сказ. Рашыце арфаграфічныя і пунктуацыйныя задачы.


Ціха трапечацца лісце з…лёнае, з ветрам мову вядзе; вішні, узняўшыся белай каронаю, быццам дз…ўчаты, цвітуць.

(Бяззлучнікавы складаны сказ, складаецца з дзвюх частак, у якіх называюцца адначасовыя дзеянні. Часткі звязаны пры дапамозе пералічанай інтанацыі, паміж імі пастаўлена кропка з коскаю. Таму, што ў кожнай частцы ёсць свае знакі прыпынку.

Першая частка, граматычная аснова якой лісці трапечуцца, вядуць, мае структуру двухсастаўнога развітага поўнага сказа, ускладненага аднароднымі выказнікамі.

Другая частка, граматычная аснова якой вішні цвітуць, мае структуру двухсастаўнога развітага поўнага сказа, ускладненага параўнальным зваротам).

VІІІ. Рубрыка “Арфаграфічная хвілінка”

Настаўнік. - Выпуск нашай газеты завяршаецца і апошняя наша рубрыка “Арфаграфічная хвілінка”, яка пазволіць удасканаліць навыкі правапісу спалучэнняў шч у словах, якія адпавядаюць правілам новай рэдакцыі.

Шчодры, шчасце, пяшчота, шчадраваць, Шчадрэц, нішчымніца, шчаслівы, рашчыніць (цеста), рошчына, няшчасны, калядоўшчыкі.

Настаўнік. - Што вы заўважылі ў правапісе гэтых слоў?

(Спалучэнні шч пішуцца нязменна).

(Многія гэтыя словы звязаны з сённяшнім нашым днём, бо праваслаўныя вернікі адзначаюць свята Шчадрэц).

ІХ гр. Падвядзенне вынікаў урока. Выстаўленне адзнак.

Настаўнік. –Давайце, дзеці, скажам: “Чаму мы сёння навучыліся на ўроку?”  (Адрозніваць бяззлучнікавыя складаныя сказы ад іншых відаў сказаў, ставіць знакі прыпынку, вызначаць сэнсавыя адносіны паміж часткамі, ставіць коску, кропку з коскай у бяззлучнікавых складаных сказах).

Адзнакі за ўрок.

-Дзякуй усім за працу.

Настаўнік. –Як змяніўся паказчык тэмпературы нам вашым тэрмометры настрою?  Падняўся ці апусціўся ртутны слупок? Хочацца паслухаць вашы адказы.
- Я рада за вас, што настрой у вас не сапсаваўся, а палепшыўся.

І з нагоды свята хачу пажадаць вам шчасця, здароўя, добрых адзнак і хачу даць вам рэцэпт шчасця, каб яно спадарожнічала вам усё жыццё.

Праект “Квітней, беларускае слова”

Вучымся адно ў аднаго                Мы патрэбны адно аднаму                Дарослыя і дзеці вучацца адно ў аднаго,


Красачкам патрэбна сонейка і вада,


Месяц і  зоркі знаходзяцца заўсёды разам.

У сваім маўленні мы не можам абысціся без бяззлучнікавых складаных сказаў, так як яны ўзбагачаюць нашу мову, дазваляюць пазбегнуць паўтору, робяць сказы больш дакладнымі, дасканалымі, дапамагаюць выказвацца больш зразумела, а таксама паразважаць над чым-небудзь.

Так як дарослыя і дзеці вучацца адно ў аднаго, так як кветачкі не могуць жыць без вады, бо яны патрэбны адно аднаму, месяц і зоркі заўсёды разам, так і мы ў сваім маўленні павінны выкарыстоўваць складаныя бяззлучнікавыя сказы.
Газета “Роднае слова”

Бяззлучнікавы складаны сказ.

Коска і кропка з коскай ў бяззлучнікавым складаным сказе.

І. Рубрыка “Гэта нам вядома”

(Праверка дамашняга задання)

1.Лічбавы дыктант.

ІІ. Рубрыка “Цяжкія выпрабаванні”

(Вывучэнне новага матэрыялу”

1.Работа ў групах.

І гр. “Журналісты”

ІІ гр. “Карэкатары”

ІІІ гр. “Рэдактары”

ІІІ. Рубрыка “Аб’явы”

IV. Рубрыка “Спорт”

Фізкультхвілінка

V. Рубрыка “Цікава ведаць”

(Арфаграфічная хвілінка”

VІ. Рубрыка “Каардынуем, кансультуем, кантралюем”

VІІ. Рубрыка

VІІІ. Рубрыка

ІХ. Рубрыка “Віншаванні”.
“Гэта нам вядома”

